
	1. ՀՀ էկոնոմիկայի նախարարություն	
	19.12.2024 թ.

	
	№ 01/26119-2024

	Ի պատասխան Ձեր 2024 թվականի դեկտեմբերի 16-ի N01/31.3/39067-2024 գրության՝ հայտնում ենք, որ Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին Կառավարության որոշման նախագծի վերաբերյալ Էկոնոմիկայի նախարարությունն իր իրավասությունների շրջանակներում առաջարկություններ և դիտողություններ չունի։
	Ընդունվել  է
 ի գիտություն:

	
2. ՀՀ առողջապահության նախարարություն
	19.12.2024 թ.

	
	№ ԱԱ/09/37722-2024

	Հանրության շրջանում առողջ ապրելակերպի խրախուսման ԵՒ երթևեկության այլընտրանքային ձևերի խթանման միջոցառումը հաստատելու մասին ՀՀ կառավարության որոշման նախագծի» վերաբերյալ ստորև ներկայացնում եմ Առողջապահության նախարարութան դիրքորոշումը. 
Առողջ ապրելակերպի խրախուսման և երթևեկության այլընտրանքային ձևերի, մասնավորապես` հեծանիվների որպես տրանսպորտային միջոցի կիրառումը) խթանելու և խրախուսելու նպատակով նպատակահարմար է մշակել ընդհանուր ծրագիր, որում կներառվի ոչ միայն վարկի տրամադրման պայմանները, այլև  այգիներում հեծանվային արահետների, փողոցներում հեծանվային գծանշումների կարգավորման հարցերը:
Մասնավորապես` առաջարկում ենք ծրագրում ներառել հեծանիվների` որպես տրանսպորտային միջոցի կիրառման պլանավորում` ենթակառուցվածքների զարգացման, տեղական իշխանությունների հետ համագործակցության և համայնքի ներգրավվածության բաղադրիչներով, ծրագրի շրջանակներում մասնավորեցնելով նաև հեծանվային կայանների ցանցի նախագծման, հեծանիվների (ներառյալ` էլեկտրոնային) վարձույթի, սպասարկման, վերանորոգման և շարժին GPS հետևելու համակարգի/ծրագրային հարթակի ստեղծման, ենթակառուցվածքների` օրինակ հեծանվային ուղիների և կայանատեղիների ապահովման հարցեր, ծրագրի խթանման նպատակով հանրային իրազեկման (ընդգծելով հեծանվավազքի առավելությունները, ճիշտ օգտագործումը և անվտանգության կանոնները), հանրային տրանսպորտային համակարգում ինտեգրման, վարկային ծրագրերի ներդրման և այլն հարցեր:
Ներկայացված առաջարկն ընդունելու պարագայում Առողջապահության նախարարությունը պատրաստակամ է մասնակցել և աջակցել մանրամասն ծրագրի մշակման հարցում:
	Ընդունվել  է
 ի գիտություն:


	3. ՀՀ տարածքային կառավարման և ենթակառուցվածքների նախարարություն
	27.12.2024 թ.

	
	№ ԴԽ/15.3/42734-2024

	Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի հետ։
Քննարկման արդյունքներով տեղեկացնում ենք, որ նախագծի վերաբերյալ առաջարկություններ և դիտողություններ չունենք։

	
4. ՀՀ կենտրոնական բանկ
	27.12.2024 թ.

	
	№ 06.1-07/896-24  

	Հանրության շրջանում առողջ ապրելակերպի խրախուսման ԵՒ երթևեկության այլընտրանքային ձևերի խթանման միջոցառումը հաստատելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը: 
1. Հաշվի առնելով այն հանգամանքը, որ միջոցառման շահառուների մեծամասնությունը կարող են լինել անչափահաս կամ 21 տարին չլրացած անձինք, ապա անհրաժեշտ է վարկավորման պայմաններում նախատեսել համապատասխան դրույթ, որով կնախատեսվի, որ վերջիններիս տրամադրվող վարկերի ապահովությունը իրենց ծնողների, խնամակալների կամ այլ անձանց երաշխավորությունն է (ինչպես ներկայումս գործող ուսանողական վարկերի ծրագրի պարագայում), իսկ որպես վարկառու կարող է հանդիսանալ կամ շահառուն (եթե աշխատող է) կամ վերջինիս ընտանիքի անդամը (որոնց շրջանակը հետագայում առավել հստակ կներկայացվի միջոցառման իրականացման կարգում)։  
2. Նախագծի մի շարք կետերում անհրաժեշտ է հստակեցնել համապատասխան կետերին հղումները։ Մասնավորապես, Նախագծի 4-րդ կետում «6-րդ կետի 4-րդ ենթակետով» բառերը անհրաժեշտ է փոխարինել «7-րդ կետի 2-րդ ենթակետով» բառերով:
3. Առաջարկում ենք Նախագծի 5-րդ կետի 1-ին ենթակետը հանել և այդ ենթակետում նշված դրույթը միավորել 5-րդ կետի հետ, քանի որ 5-րդ կետը այլ ենթակետեր չունի։ Ընդ որում «նոր (չօգտագործված) սիրողական դասի հեծանիվներ»  հասկացությունը առաջարկում ենք հանել կամ Նախագծում (կամ հետագայում՝ վերջինիս իրականացման կարգում) մանրամասն նկարագրել ու սահմանել, թե ինչ է նշանակում սիրողական դասի հեծանիվը, քանի որ ֆինանսական կազմակերպությունների կողմից միջոցառման ներքո նպատակային վարկերի տրամադրման տեսանկյունից դա լրացուցիչ անորոշություններ ու խնդիրներ է առաջացնելու։
4. Առաջարկում ենք Նախագծի 7-րդ կետի 3-րդ ենթակետից հանել «դրամով» բառը, քանի որ արդեն իսկ Նախագծով հստակեցված է, որ վարկերը տրամադրվում են միայն ՀՀ դրամով։ 
5. Նախագծի 7-րդ կետի 4-րդ ենթակետից առաջարկում ենք հանել «և բանկային փոխանցումներով» բառերը, քանի որ դրանք ևս հանդիսանում են անկանխիկ վճարման տեսակ։
6. Նախագծի 8-րդ կետում «նախարարության» բառից հետո առաջարկում ենք ավելացնել «(այսուհետ՝ նախարարություն)» բառերը, քանի որ հետագայում Նախագծի այլ կետերում այն կիրառվելու է։
7. Առաջարկում ենք Նախագծի 9-րդ կետը խմբագրել, իսկ 10-րդ կետը միավորել 9-րդ կետի հետ հետևյալ ձևակերպմամբ․
«9․ Սույն միջոցառման շրջանակում վարկ ստանալու նպատակով ցանկացած շահառու, որը համապատասխանում է սույն միջոցառմամբ նախատեսված պայմաններին, կարող է հայտ ներկայացնել ֆինանսական կազմակերպություն, որի բավարարման դեպքում սույն միջոցառմամբ սահմանված կանոնների համաձայն սուբսիդավորվում է տվյալ վարկի տոկոսադրույքի տարեկան 12 տոկոսային կետին համարժեք մասը (գումարը)՝ վարկի մարման ժամկետի՝ սույն հավելվածի 7-րդ կետի 2-րդ ենթակետում նշված ժամանակահատվածի համար»։ 
8. Առաջարկում ենք Նախագծից հանել 13-րդ կետը, որով նախատեսվում է, որ ծրագրի պայմանները կարող են փոփոխվել Հայաստանի Հանրապետության կառավարության որոշմամբ, քանի որ համաձայն «Նորմատիվ իրավական ակտերի մասին» Հայաստանի Հանրապետության օըենքի 34-րդ հոդվածի 1-ին մասի՝ նորմատիվ իրավական ակտերում փոփոխություն կամ լրացում կատարում է միայն այդ նորմատիվ իրավական ակտն ընդունած մարմինը կամ նրա իրավահաջորդը՝ անկախ Նախագծում նման դրույթ նախատեսելու հանգամանքից։
9. Նախագծի 14-րդ կետով նախատեսված է պարտադիր պահանջ ֆինանսական կազմակերպությունների նկատմամբ՝ ծրագրի պայմաններին համապատասխանության վերաբերյալ մոնիթորինգային հաշվետվություն ներկայացնելու հետ կապված, մինչդեռ տվյալ ձևակերպումը շատ ընդհանրական է և ունի լրացուցիչ հստակեցման անհրաժեշտություն։ Ուստի, առաջարկում ենք Նախագծի 14-րդ կետը վերաշարադրել հետևյալ խմբագրությամբ․
«Ֆինանսական կազմակերպությունները նախարարության հետ կնքված պայմանագրով սահմանված կարգով, ժամկետներում և ձևաչափով հաշվետվություն են ներկայացնում նախարարությանը։ 

      10․ Առաջարկում ենք Նախագծում նախատեսել նաև առանձին բաժին՝ սուբսիդավորման գումարի տրամադրման դադարեցման հիմքերի մասին, որոնք մասնավորապես կարող են լինել հետևյալները՝ 
1) վարկի ամբողջական մարում,
2) վարկի ոչ նպատակային օգտագործում,
3) վարկի գործողության ընթացքում վարկառուի կողմից կատարվող ամսական վճարումների շրջանակներում 90 օրվանից ավելի ժամկետանց պարտավորությունների առկայություն։
Ընդ որում այս պարագայում նույն բաժնում անհրաժեշտ կլինի նախատեսել համապատասխան դրույթներ սուբսիդավորման դադարեցման դեպքերում մինչև այդ տրամադրված սուբսիդավորման գումարների մասով, մասնավորապես շահառուի կողմից դրանք պետությանը վերադարձնելու կամ վերադարձման ենթակա չլինելու հետ կապված։
Միաժամանակ հայտնում ենք նաև, որ Նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի բանկերի միության և Վարկային կազմակերպությունների ասոցիացիայի կարծիքին և վերջինիս վերաբերյալ ներկայացվել են մի շարք դիտարկումներ, որոնք առդիր կցվում են։
Առդիր՝ 8 թերթ։
	1. Ընդունվել է: 









2. Ընդունվել է:


3. Ընդունվել է:






4. Ընդունվել է:

5. Ընդունվել է: 

6. Ընդունվել է:


7. Ընդունվել է:









8. Ընդունվել է ի գիտություն: Կետը խմբագրվել է:



9. Չի ընդունվել՝ դրույթը ավելի կհստակեցվի միջոցառման իրականացման կարգում: 

10. Չի ընդունվել՝ դրույթը ավելի կհստակեցվի միջոցառման իրականացման կարգում: 



	
ՀՀ Վարկային կազմակերպությունների ասոցացիա ՀԿ

	«ՀՀ Վարկային կազմակերպությունների ասոցիացիա» ՀԿ
դիտարկումները
Վարկային կազմակերպությունները մասամբ հավանություն են տալիս «Ուսանողների կողմից հեծանիվների ձեռքբերման համար պետական աջակցության ծրագրի» նախագծին և, առհասարակ, ցանկացած ծրագրի, որը կխրախուսի առողջ ապրելակերպը երիտասարդների շրջանում, սակայն Հայաստանի Հանրապետության փողոցները չունեն հեծանիվ վարելու համար առանձնացված երթևեկելի գոտի և համապատասխան կահավորում, ինչը շատ վտանգավոր է, և կարծում ենք՝ նման նախագծեր շրջանառության մեջ դնելուց առաջ պետք է պատշաճ հաշվարկել, թե որքանով է այդ նախագիծը իրագործելի:
Այսօր ուսանողներից շատերը չեն երթևեկում հեծանվով, ոչ թե այն պատճառով, որ չունեն հեծանիվ ձեռք բերելու համար անհրաժեշտ գումար, այլ նրա համար, որ հեծանիվ վարելը անվտանգ է միայն այգիներում և պուրակներում:
Բացի վերոգրյալը կարծում ենք նաև, որ 300,000 ՀՀ դրամ գումարի չափով վարկերի համար մինչև 120 ամիս մարման ժամկետ սահմանելը չափազանց երկար է։




	
Ընդունվել է ի գիտություն:






Ընդունվել է՝ մարման ժամկետը սահմանվել է 36 ամիս:


	
Ակբա բանկ ԲԲԸ

	Առաջարկություններ
Ծրագիրն առավել գրավիչ դարձնելու նպատակով առաջարկում ենք սուբսիդավորման տոկոսադրույքը 12%-ի փոխարեն սահմանել 16%, որպեսզի ֆինանսական կազմակերպությունները հնարավորություն ունենան տրամադրել ամբողջությամբ սուբսիդավորվող վարկեր։ 
Դիտարկումներ
Նախագծի 2-րդ գլխում սահմանվում է շահառուների շրջանակը, սակայն հստակեցված չէ, թե ինչ փաստաթղթեր պետք է ներկայացնի անձը՝ շահառու ճանաչվելու համար։ 
Առաջարկություններ
Հաշվի առնելով այն, որ ըստ նախագծի շահառուի նվազագույն տարիքը կարող է լինել 15 տարեկան, և հավանական է, որ շահառուն չի հանդիսանալու աշխատող անձ, առաջարկում ենք նման դեպքերի համար սահմանել, որ ծնողը հանդիսանա ծրագրի շահառու, հակառակ պարագայում հնարավոր չի լինի ապահովել շահառուների վարկավորումը։ 
Դիտարկումներ
Նախագծի 4-րդ գլխի 5-րդ կետով սահմանվում է, որ սույն ծրագրի շրջանակներում ձեռքբերված հեծանիվները պետք է օգտագործվեն ՀՀ տարածքում՝ երթևեկության նպատակով։
Սույն դրույթից պարզ չէ, թե որ կառույցը և ինչպես է վերահսկելու հեծանիվների՝ ՀՀ տարածքում օգտագործելու հանգամանքը, ինչպես նաև ինչպես է վերահսկվելու երթևեկության նպատակով օգտագործումը։ 

Նախագծի 5-րդ գլխի 7-րդ կետով սահմանվում է մայր գումարի մարման արտոնյալ ժամանակահատված՝ 6 ամիս։ Հաշվի առնելով այն, որ վարկի տոկոսադրույքը սուբսիդավորվելու է մասնակի, արտոնյալ ժամանակահատվածի սահմանումն աշխատելու է ի վնաս շահառուների, քանի որ նշյալ ժամանակահատվածում մարվելու են միայն տոկոսագումարներ, իսկ մայր գումարը չի նվազելու (համեմատության կարգով նշենք, որ արտոնյալ ժամանակահատվածի առկայության և 16% տարեկան անվանական տոկոսադրույքի պարագայում շահառուն վճարելու է մոտ 8,000 ՀՀ դրամ ավել տոկոսագումար)։ Բացի այդ արտոնյալ ժամանակահատվածի առկայությունը ֆինանսական կազմակերպությունների համար կարող է հանգեցնել վարկային ռիսկի բարձրացմանը։

Նույն գլխում սահմանվում է նաև, որ հեծանվի հետ միաժամանակ շահառուն կարող է ձեռքբերել սաղավարտ, ծնկների բարձիկներ և ձեռնոցներ, որոնց առավելագույն հանրագումարային արժեքը չի կարող գերազաևացել 20,000 ՀՀ դրամը.
Հաշվի առնելով այն, որ այս ծրագրի շրջանակներում նախատեսվում է վարկերի տրամադրումն իրականացնել Ապառիկ տեղում պրոդուկտի շրջանակներում բանկի հետ համագործակցող կազմակերպությունների միջոցով, հեծանիվից բացի այլ պարագաների վաճառքի հնարավորությունը և վերջիններիս արժեքի հանրագումարի սահմանափակումը հանգեցնելու է ծրագրի պայմանների պահպանման և ընդհանուր գործընթացի բարդացմանը։ 
Առաջարկություններ
Նախագծի 7-րդ գլխի 14-րդ կետով սահմանվում է, որ ֆինանսական կազմակերպությունները պետք է տարեկան մեկ անգամ ՀՀ ԿԳԱՍ նախարարություն ներկայացնեն միջոցառման պայմաններին համապատասխանության վերաբերյալ մոնիթորինգային հաշվետվություն։
Նշենք, որ 300,000 ՀՀ դրամ վարկերի պարագայում ֆինանսական կազմակերպությունների կողմից մոնիթորինգ չի իրականացվում, ուստի առաջարկում ենք բացառել մոնիթորինգի անհրաժեշտությունը։ 

Պարզաբանման հարցեր 
Նախագծի 4-րդ գլխի 6-րդ կետով սահմանվում է, որ յուրաքանչյուր շահառու սույն ծրագրից կարող է օգտվել միայն մեկ անգամ։
Խնդրում ենք պարզաբանել, ֆինանսական կազմակերպություններին ինչ գործիք է տրամադրվելու շահառուի՝ ծրագրից օգտված լինելու հանգամանքը ստուգելու և կրկնակի վարկավորում չիրականացնելու համար։
Նախագծում նախատեսված չեն կրկնակի օգտվելու դեպքում ի հայտ եկող հետևանքները։ 

Խնդրում ենք պարզաբանել ներկայացվող հաշվետվության բովանդակությունը։
-Նախագծում նկարագրված չեն գործընթացի կազմակերպմանն առնչվող մի շարք կետեր, մասնավորապես,
-վարկի մարման ժամանակացույցի կազմման եղանակը (անոփտետային կամ մայր գումարի մարում),
-սուբսիդավորման կարգը. սուբսիդավորման գումարը ֆինանսական կազմակերպություններին փոխանցվելու է յուրաքանչյուր ամիս նախքան վարկառուի՝ մարման ժամանակացույցով նախատեսված հերթական վճարման օրը, թե այլ օր, բոլոր վարկառուների համար որպես հերթական վճարման օր սահմանվելու է ամսվա որևէ կոնկրետ օր, թե վարկառուն ազատ է օրվա ընտրության հարցում,
-ինչ եղանակով է սուբսիդավորման ենթակա վարկերի վերաբերյալ տեղեկատվությունը ներկայացվելու « կառավարություն՝ սուբսիդավորման գումարը ֆինանսական կազմակերպությանը Փոխանցելու համար։

 
	Ընդունվել է մասնակի՝ սահմանվել է 16%:


Ընդունվել է՝ կհստակեցվի միջոցառման իրականացման կարգում: 

Ընդունվել է:


Ընդունվել է ի գիտություն:



Չի ընդունվել՝ սուբսիդավորվում է ոչ թե մասնակի, այլ ամբողջությամբ: 




Ընդունվել է՝ կհստակեցվի միջոցառման իրականացման կարգում: 

Չի ընդունվել: Առկա է մոնիթորինգի անհրաժեշտություն:




Ընդունվել է՝ կհստակեցվի միջոցառման իրականացման կարգում: 


Ընդունվել է՝ կհստակեցվի միջոցառման իրականացման կարգում: 


Ընդունվել է՝ կհստակեցվի միջոցառման իրականացման կարգում:


	
Հայէկոնոմբանկ ԲԲԸ

	Դիտարկումներ 
Բանկի մոտեցմամբ նշված վարկի վարկառու կարող է հանդիսանալ.
•	18 տարին լրացած շահառուն (ՈՒՀ սովորող կամ աշխատակիցը)
•	շահառուի ծնողներից որևէ մեկը (եթե շահառուն 18 տարին չլրացած ՈՒՀ սովորողն է),
•	շահառուի 20 տարին լրացած քույրը կամ եղբայրը (եթե շահառուն 18 տարին չլրացած ՈՒՀ սովորողն է)։


Բանկի մոտեցմամբ տվյալ ծրագրով վարկավորման համար համապատասխան ՈՒՀ-ը սովորողի կամ աշխատակցի դիմումով վերջինիս պետք է տրամադրի սահմանափակ ժամկետայնություն ունեցող (օրինակ՝ 30 օրացույցային օր) տեղեկանք՝ այդ ուսումնական հաստատությունում տվյալ պահին ուսումնառության (աշխատելու) և ծրագրի շահառու հանդիսանալու վերաբերյալ։ Շահառուն տվյալ տեղեկանքով, անձը հաստատող փաստաթղթով, վարկառուն ընտանիքի այլ անդամ դիտարկվելու դեպքում՝ տվյալ անձի հետ դիմում են .
Բանկ՝ հայտատոի վարկունակության գնահատման, հայտի ծրագրի պահանջներին համապատասխանության ստուգման և վարկի տրամադրման հաստատման կամ մերժման համար, կամ
Բանկի հետ ապառիկ վարկավորման համագործակցության պայմանագիր կնքած հեծանիվի վաճառք իրականացնող ընկերություն, որի աշխատակիցը մուտքագրում է պահանջվող տեղեկատվությունը Բանկի համապատասխան ծրագիր՝ հեծանիվի ձեռքբերման հայտի հաստատման կամ մերժման համար։

Առաջարկություններ 
Նշված վարկատեսակի համար նպատակահարմար է վարկի առավելագույն ժամկետը սահմանել 36 ամիս, քանի որ. ծրագրով նախատեսված նույնիսկ առավելագույն՝ 300.000 դրամ գումարով վարկավորվելու դեպքում վարկառուի կողմից կատարվող ամսական վճարումները (հաշվի առնելով տոկոսադրույքների սուբսիդավորման հանգամանքը) գրեթե չեն 
գերազանցում կամ համադրելի են ներկայումս վերջինիս կողմից ամենամսյա կտրվածքով վճարվող ուղԼւորափոխադրման համար վճարվողուղէւարծի չափին։

Առաջարկվում է ն նախագծի 7֊րդ կետի 3-րդ կետով նախատեսվող վարկի մարման արտոնյալ ժամանակահատվածը վերանայել և արտոնյալ ժամանակահատված ընդհանրապես չսահմանել և վարկի գծով վճարումները մարման ժամանակացույցով նախատեսել վարկի տրամադրմանը հաջորդող ամսից, քանի որ, հաշվի առնելով վարկի նպատակայնությունը, ենթադրելի է, որ վարկի ստացման պահից կրճատվելու են շահառուի փոխադրման ծախսերը և դրան հաջորդող ամսվանից հնարավոր է կատարել վարկի վճարում արդեն իսկ խնայված միջոցների հաշվին։ 

Դիտարկումներ 
1Ծրագրի 14֊րդ կետով նախատեսված՝ ֆինանսական կազմակերպությունների կողմից տարեկան կտրվածքով ներկայացվելիք մոնիթորինգային հաշվետվության կետը ունի հստակեցման կարիք։ Եթե խոսքը գնում է վարկային միջոցներով ծեռքբերված հեծանիվի հետագա նպատակային օգտագործման, շահառուի կողմից այն տիրապետելու և տնօրինելու մոնիթորինգը ֆինանսական կազմակերպությունների կողմից իրականացելու մասին, ապա ծրագրի նշված կետով սահմանվող մոնիթորինգը անիրականանալի է։ 

	Ընդունվել է:






Ընդունվել է՝ կհստակեցվի միջոցառման իրականացման կարգում: 







Ընդունվել է:




Ընդունվել է՝ կհստակեցվի միջոցառման իրականացման կարգում: 



Չի ընդունվել՝ առկա է մոնիթորինգի առկայություն:


	
Էվոկաբանկ ՓԲԸ

	Պարզաբանման հարցեր

1.	Անհրաժեշտ է պարզաբանել ինչպիսի չափորոշիչներով և տեխնիկական կամ արտաքին բնութագրերով է տարանջատվելու սիրողական դասի հեծանիվը, պրոֆեսիոնալ կամ այլ տեսակներից։
2.	Արդյո՞ք ծրագրով սահմանվելու է վարկի առավելագույն անվանական և փաստացի տոկոսադրույք։



	
1. Ընդունվել է:

2. Ընդունվել է ի գիտություն:



	
Յունիբանկ ԲԲԸ
	


	Առաջարկություններ

Առաջարկվում է վարկի ժամկետը սահմանել 36 ամիս։ 
Առաջարկվում է վարկի մարման արտոնյալ ժամանակահատված չսահմանել։


	

Ընդունվել է:
Ընդունվել է:


	5. ՀՀ ֆինանսների նախարարություն
	07.01.2025 թ.

	
	№ 01/34-3/27939-2024

	Քննարկելով Ձեր 13.12.2024թ. N 01/31.3/39067-2024 գրությամբ ներկայացված «Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին» ՀՀ կառավարության որոշման նախագիծը (այսուհետ Նախագիծ)՝ հայտնում ենք հետևյալը.
Նախագծով առաջարկվում է հանձնարարել ՀՀ կրթության, գիտության, մշակույթի և սպորտի նախարարին՝ մինչև 2025 թվականի մարտի 31-ը, համագործակցելով ՀՀ ֆինանսների նախարարության և ՀՀ կենտրոնական բանկի հետ, ՀՀ կառավարության հաստատմանը ներկայացնել միջոցառման (այսուհետ Միջոցառում) իրականացման կարգը՝ այնտեղ ամրագրելով նաև գործընթացի հրապարակային և թափանցիկ իրականացման մեխանիզմներ:
Միջոցառման նպատակն է բարձրագույն ուսումնական հաստատությունների և մասնագիտական կրթության և ուսուցման հաստատությունների սովորողների ու աշխատակիցների համար ստեղծել մատչելի ֆինանսական միջոցների հասանելիություն՝ ձեռք բերելու սիրողական դասի հեծանիվներ, որոնք կծառայեն որպես տրանսպորտային միջոց վերջիններիս համար և այդպիսով կխրախուսեն սովորողների և աշխատակիցների ֆիզիկական առողջ ակտիվությունը, կնպաստեն խցանումների նվազմանը քաղաքային բնակավայրերում։ 
Միջոցառման շահառու են հանդիսանում ՀՀ տարածքում գրանցված, արհեստագործական, միջին մասնագիտական կամ բարձրագույն կրթական ծրագրի իրականացման լիցենզիա ունեցող, հավատարմագրված և փաստացի գործունեություն իրականացնող ուսումնական հաստատության սովորողները և աշխատակիցները։
Միջոցառման շրջանակներում հեծանիվ ձեռք բերելու նպատակով շահառուներին կտրամադրվի օժանդակություն՝ ՀՀ տարածքում գործող և լիցենզավորված բանկերից կամ վարկային կազմակերպություններից ստացվող նպատակային վարկերի տոկոսադրույքի սուբսիդավորման ձևով: Տրամադրվող վարկի գումարը կկազմի մինչև 300.0 հազ. դրամ, սուբսիդավորման ժամանակահատվածը՝ մինչև 36 ամիս, վարկի ժամկետը՝ մինչև 120 ամիս, սուբսիդավորման չափը՝ վարկի տոկոսադրույքի տարեկան 12% չափով։
Տոկոսադրույքների սուբսիդավորումը կատարվում է ՀՀ կրթության, գիտության, մշակույթի և սպորտի նախարարության կողմից՝ ֆինանսական կազմակերպությունների հետ կնքված պայմանագրերի հիման վրա։
Նախագծի հիմնավորմամբ նշված է, որ Նախագծի ընդունմամբ լրացուցիչ ֆինանսական միջոցների անհրաժեշտություն չի առաջանա, սակայն ներկայացված չէ այն ծրագրի/միջոցառման անվանումը, որի շրջանակներում նախատեսվում է իրականացնել Միջոցառման ծախսերը, ինչպես նաև ներկայացված չէ Միջոցառման իրականացման ֆինանսական գնահատականը՝ հաշվարկ-հիմնավորումներով:
Միաժամանակ, դպրոցականների շրջանում սպորտով զբաղվելու և ֆիզիկական առողջ ակտիվության խրախուսման նպատակով ՀՀ 2025թ. պետական բյուջեով  1163 ծրագրի «11018 Հայաստանի Հանրապետության Վարչապետի գավաթ» սիրողական խճուղային հեծանվավազքի մրցաշարի անցկացում» միջոցառման  գծով նախատեսված է 40,013.5 հազ. դրամ: Համաձայն Նախագծի հիմնավորման՝ դպրոցական հեծանվավազքի կազմակերպման և դպրոցականների շրջանում հեծանիվ վարելը խթանելու նպատակով 2024թ. ավելի քան 6500 հեծանիվ է գնվել և տրամադրվել բոլոր դպրոցներին, կազմակերպվել են նաև համապատասխան մասնագետների վերապատրաստումներ՝ հեծանիվների ճիշտ շահագործման և գրագետ կիրառության համար: 
Այդ կապակցությամբ, կարծում ենք, որ խնդիրը բավարար չափով ախտորոշված չի (Նախագծի հիմնավորմամբ ներկայացված չի համապատասխան ախտորոշում)՝ հասկանալու համար, թե որն է Միջոցառմամբ թիրախավորած շահառուների կողմից ներկայումս հեծանիվներից չօգտվելու հիմնական պատճառը՝ հեծանիվների մատչելիությունն ու հասանելիությունը (թանկ լինելը կամ շուկայում դրանց բացակայությունը), թե օրինակ համապատասխան անվտանգության մեխանիզմներով ապահովված ենթակառուցվածքների բացակայությունը և այլն:
Ելնելով վերոգրյալից և կարևորելով հանրության շրջանում առողջ ապրելակերպի խրախուսման արդյունավետ և թիրախավորված միջոցառումների իրականացումը, Նախագծի վերաբերյալ հիմնավոր դիրքորոշում ներկայացնելու համար խնդրում ենք ՀՀ Նախագծին կից ներկայացնել տեղեկատվություն վերոհիշյալ վերլուծությունների, ինչպես նաև համապատասխան հաշվարկ-հիմնավորումների վերաբերյալ:


	Ընդունվել է ի գիտություն համապատասխան փաստաթղթերը ներառվել են փաթեթում:


	
6. Բարձրագույն կրթության և գիտության կոմիտե
	07.01.2025 թ.

	
	Ն/9.3.2/127-2025

	Հանրության շրջանում առողջ ապրելակերպի խրախուսման ԵՒ երթևեկության այլընտրանքային ձևերի խթանման միջոցառումը հաստատելու մասին Հայաստանի Հանրապետության կառավարության որոշման նախագիծը քննարկվել է բարձրագույն ուսումնական հաստատությունների հետ: 
Հայաստանի ազգային ագրարային համալսարանն առաջարկում է. 
1. որոշման նախաբանում հղում անել Հայաստանի Հանրապետության սահմանադրության 146-րդ հոդվածի 2-րդ կետին, ինչպես նաև Հայաստանի Հանրապետության կառավարության 2018 թվականի հունիսի 8-ի N 667-Լ որոշման 10-րդ կետին, 
2. հավելվածի 4-րդ կետում նշված 6-րդ կետը 4-րդ ենթակետ չունի՝ հստակեցնել հղումը, 
3. հստակեցնել միջոցառման շրջանակներում առևտրային բանկերի և վարկային կազմակերպությունների կողմից տրամադրվելիք վարկերի տոկոսադրույքի չափը,
4. նշել միջոցառման իրականացման ֆինանսական գնահատականը:
	Երևանի Կոմիտասի անվան պետական կոնսերվատորիան առաջարկում է բարձրագույն ուսումնական հաստատությունների սովորողների ու աշխատակիցների համար ստեղծել մատչելի պայմաններ` ոչ միայն հեծանիվների, այլ նաև մոպեդների և ինքնաշարժերի ձեռք բերման համար: 







	1. Ընդունվել է ի գիտություն:
2. Ընդունվել է ի գիտություն:
3. Ընդունվել է ի գիտություն:
4. Ընդունվել է ի գիտություն:



	Հայաստանի Եվրոպական Համալսարան

	Հայաստանի եվրոպական համալսարան հիմնադրամը իրականացնում ռազմավարական ծրագիր, որը ուսանողի համար ստեղծում է անհրաժեշտ բոլոր պայմանները, որպեսզի ապահովի ուսանողի ֆիզիկական բարձր ակտիվությունը: Համալսարանի ղեկավարության ամենօրյա վերահսկողության տակ է գտնվում ֆիզիկական պատրաստականության դասընթացների իրականացումը՝ ըստ սահմանված ուսումնական պլանների: Հայաստանի եվրոպական համալսարանը իրականացնում է ամբողջ ուսումնական տարվա ընթացքում մի շարք միջոցառումներ, որոնք բարձրացնում են ուսանողների, այդ թվում նաև՝ համալսարանի աշխատակիցների ֆիզիկական ակտիվությունը: Այդպիսի միջոցառում է ամենամյա ֆուտզալի առաջնությունը, որին մասնակցում են ուսանողական և վարչական աշխատակիցների թիմերը: 2024 թ. սեպտեմբերի 4-ին Քանաքեռ-Զեյթուն վարչական շրջանների ղեկավարի կողմից ՀԵՀ-ին նվիրաբերվել է երկու հեծանիվ, որը շահագործվում է ուսանողների կողմից: Մեր կարծիքով, Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու որոշումը նոր ազդակ կհաղորդի ֆիզիկական բարձր ակտիվությանը և այլընտրանքային երթևեկության միջոցների զարգացմանը: Հայաստանի եվրոպական համալսարան հիմնադրամը ունի մի քանի առաջարկություններ սույն նախագծի վերաբերյալ՝
1. Իրականացնել աշխատանքներ համապատասխան կառույցների հետ, որպեսզի ստեղծվեն հեծանվային երթևեկության համար առանձին գոտիներ: Քանի որ Հայաստանի եվրոպական համալսարան հիմնադրամը ամենօրյա աշխատանքով ձեռնամուխ է լինում ուսանողների և համալսարանի աշխատակիցների անվտանգության ապահովմանը, ուստի մեզ համար չափազանց կարևոր է, որ ուսանողների և աշխատակիցների ամենօրյա (հեծանիվով) տեղափոխությունը դեպի համալսարան լինի անվտանգ: Այդ իսկ պատճառով առաջարկում ենք ստեղծել առանձին հեծանվային գոտիներ:
2. Համատեղ, համալսարանի հարող տարածքներում, ստեղծել հեծանվային կայանատեղիներ, որոնք կօգտագործվեն ծրագրի շահառուների կողմից: Այդ թվում նաև՝ առաջարկվում է այդ կայանատեղիների համար վճար չգանձել սույն ծրագրից օգտվողների համար: 
3. Առաջարկում ենք ծրագրի շահառուների մեջ ընդգրկված սոցիալապես ծանր դրության մեջ գտնվող ուսանողների համար օժանդակության հատուկ միջոցներ կիրառել, որոնց արդյունքում նրանք նույնպես անմասն չեն մնա ծրագրից: 
4. Իրականացնել ամենամյա միջոցառումներ՝ հեծանվային մարաթոնի տեսքով, ուսանողների համար (մրցանակային ֆոնդով), որոնք կապահովեն ուսանողների ֆիզիկական ակտիվության բարձր մակարդակը: 
5. Սույն միջոցառումը գործելու է մինչև 2025 թվականի դեկտեմբերի 31-ը: Առաջարկում ենք այն երկարաձգել մինչև 2026 թվականի մայիսի ավարտը, քանի որ հաջորդ ուսումնական տարում բոլոր ուսանողական խմբերը ամբողջությամբ կներգրավեն այս ծրագրում:
	
1. Ընդունվել է ի գիտություն:




2. Ընդունվել է ի գիտություն:

3. Ընդունվել է ի գիտություն:

4. Ընդունվել է ի գիտություն:

5. Ընդունվել է ի գիտություն:

	
Հայաստանի ամերիկյան համալսարան

	Ի պատասխան Ձեր՝ 2024 թ. դեկտեմբերի 18-ի թիվ 9/9.3.2/39470 գրության, ստորև ներկայացված է Հայաստանի մերիկյան համալսարանի (ՀԱՀ) նկատառումները բնակչության կողմից հեծանիվների օգտագործումը խրախուսելու գաղափարի վերաբերյալ: 

ՀԱՀ-ը ողջունում է Հայաստանում ֆիզիկական ակտիվության և առողջ ապրելակերպի խթանմանն ուղղված ջանքերը: Գտնում ենք, որ նման միջոցառումների համատարած իրականացումը իսկապես անհրաժեշտ է:

Այնուամենայնիվ, ցանկանում ենք նշել հետևյալ նկատառումները՝ 

1. Անվտանգ հեծանվավարելու համար Հայաստանում չկա ենթակառուցվածք (հատուկ հեծանիվների օգտագործման համար նախատեսված ճանապարհներ, որոնք առանձնացված են ավտոմոբիլների երթևեկությունից):
2. Անհրաժեշտ է մշակել օրենքներ և կանոնակարգեր, որոնք կպարտադրեն կրել պաշտպանիչ հանդերձանք հեծանիվ վարելիս:
3. Անհրաժեշտ է մշակել նաև հեծանվային երթևեկության անվտանգության կանոններ և կանոնակարգեր: 

Առանց վերոնշյալ ենթակառուցվածքների, պաշտպանիչ միջոցառումների և անվտանգության կանոնների ու կանոնակարգերի, մենք կունենանք մահացության և հիվանդացության բազմաթիվ դեպքեր պայմանավորված հեծանիվային վթարի հետ կապված վնասվածքներով: 

Ցանկանում ենք նաև նշել, որ ներկայումս էլեկտրական սկուտերների օգտագործումն իրականացվում է անկանոն կերպով, ինչը կարող է հանգեցնել վնասվածքների, ընդհուպ մինչև մահվան: Որոշ երկրներում էլեկտրական սկուտերները դասակարգվում են որպես շարժիչային տրանսպորտային միջոցներ, հետևաբար, հեծանվորդները պետք է ունենան վավեր վարորդական իրավունք՝ դրանք վարելու համար: Հեծանիվների չկարգավորված օգտագործման ավելացումը կարող է ուղղակիորեն ազդել առողջության վրա:

	




1. Ընդունվել է ի գիտություն:

2. Ընդունվել է ի գիտություն:

3. Ընդունվել է ի գիտություն:

	7. ՀՀ արդարադատության նախարարություն
	
	11.02. 2025 թ.

	
	
	Մ֊10657-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին Հայաստանի Հանրապետության կառավարության որոշման նախագծի վերաբերյալ

Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծում բացակայում են «Նորմատիվ իրավական ակտերի մասին» օրենքի 11-րդ հոդվածի 1-ին մասի 2-րդ և 4-րդ կետերով սահմանված վավերապայմանները:
2. Նախագծի Հավելվածի (այսուհետ՝ Հավելված) 1-ին կետում «մատչելի» բառն անհրաժեշտ է հանել:
3. Հավելվածի 2-րդ կետի համաձայն՝ սույն միջոցառման իմաստով շահառու են հանդիսանում Հայաստանի Հանրապետության տարածքում գործող, արհեստագործական, միջին մասնագիտական կամ բարձրագույն կրթական ծրագիր իրականացնող պետական և հավատարմագրված ոչ պետական ուսումնական հաստատությունների սովորողները և աշխատակիցները (այսուհետ՝ շահառուներ): Որպես վարկառու կարող է հանդիսանալ կամ շահառուն (եթե աշխատող է կամ վերջինիս ընտանիքի անդամը:
Նկատի ունենալով Հայաստանի Հանրապետության աշխատանքային օրենսգրքով սահմանված իրավակարգավորումները անհրաժեշտ է Հավելվածի 2-րդ կետում «աշխատակիցներ» բառը փոխարինել «աշխատողներ» բառով: 
Միաժամանակ, հարկ է նկատել, որ Հավելվածի 2-րդ կետի բովանդակությունից պարզ է դառնում, որ շահառու հանդիսանում են ուսումնական հաստատությունների սովորողները և աշխատողները, սակայն կետի վերջին նախադասության բովանդակությունից ստացվում է մի իրավիճակ, երբ որպես վարկառու կարող են հանդիսանալ ուսումնական հաստատությունների այն սովորողները և աշխատողները ովքեր «աշխատում են» կամ վերջինիս ընտանիքի անդամը:
Այսինքն, «վերջինիս ընտանիքի անդամը» ձևակերպումը վերաբերում է ուսումնական հաստատությունների աշխատող սովորողների և աշխատողների ընտանիքի անդամին, ուստի սահմանված ձևակերպման արդյունքում անհասկանալի է արդյոք չաշխատող սովորողները և չաշխատող սովորողի ընտանիքի անդամը կարող են հանդիսանալ ծրագրի շահառու:
Նկատի ունենալով վերոգրյալը անհրաժեշտ է Հավելվածի 2-րդ կետը վերանայել և խմբագրել:
4. Նկատի ունենալով, որ Հավելվածի 3-րդ կետը սահմանում է օժանդակության մեկ ձև՝ ստացվող նպատակային վարկերի տոկոսադրույքի սուբսիդավորմամբ, անհրաժեշտ է Հավելվածի 3-րդ գլխի վերնագրում «ՁԵՎԵՐ» բառը փոխարինել «ՁԵՎ» բառով:
5. Հավելվածի 4-րդ կետի բովանդակությունը չի համապատասխանում Հավելվածի 3-րդ գլխի վերնագրին, նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջը՝ բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը, առաջարկում ենք Հավելվածի 4-րդ կետը նախատեսել Հավելվածի 6-րդ գլխում:
6. Հավելվածի 5-րդ կետի համաձայն՝ օժանդակությունը կիրառելի է այն վարկերի համար, որոնք տրամադրվում են շահառուներին հետևյալ նպատակով՝ նոր (չօգտագործված) հեծանիվների գնում, որոնք օգտագործվելու են Հայաստանի Հանրապետության տարածքում երթևեկության նպատակով:
Այս առումով անհասկանալի է, թե ինչ եղանակներով է հսկվելու որպես նպատակ նախատեսված՝ Հայաստանի Հանրապետության տարածքում երթևեկության նպատակով նոր (չօգտագործված) հեծանիվների օգտագործումը:
Նախատեսված կարգավորումը խնդրահարույց է և իրենից ենթադրում է ռիսկեր, ուստի անհրաժեշտ է վերանայել և հստակեցնել, թե ինչ մեթոդներ են ձեռնարկվելու, որ գնված հեծանիվները ծառայեն Նախագծով սահմանված ծրագրի նպատակին:
7. Հավելվածի 5-րդ գլխի վերնագրում «ԵՎ ՎԱՐԿԵՐ ՏՐԱՄԱԴՐՈՂ ԿԱՌՈՒՅՑՆԵՐԸ» բառերը անհրաժեշտ է հանել նկատի ունենալով այն հանգամանքը, որ Հավելվածի 3-րդ գլխում արդեն իսկ սահմանվել է վարկեր տրամադրող կառույցների շրջանակը:
8. Հավելվածի 7-րդ կետի 3-րդ ենթակետով սահմանված դրույթը հստակեցման կարիք ունի, հաշվի առնելով այն հանգամանքը, որ Հավելվածի 7-րդ կետի 2-րդ ենթակետում որպես վարկի ժամկետ սահմանվել է մինչև 36 ամիսը, միաժամանակ առաջարկում ենք Հավելվածի 7-րդ կետի 2-րդ ենթակետում «(մինչև 20 հազար դրամ)» ձևակերպումը հանել նկատի ունենալով, որ ծրագրով վարկառուներին տրամադրվող գումարը նախատեսվում է սահմանել 300 հազար դրամ՝ հեծանիվ, ներառյալ հեծանիվի հետ այլ պարագաներ գնելու համար, ուստի հեծանիվից բացի այլ պարագաների վաճառքի հնարավորությունը և վերջիններիս արժեքի հանրագումարի սահմանափակումը հանգեցնելու է ծրագրի պայմանների ընդհանուր գործընթացի բարդացմանը:
9. Հավելվածի 10-րդ կետում անհրաժեշտ է հստակ սահմանել միջոցառմանը մասնակցելու համար դիմումների ներկայացման ժամկետի սկիզբը, նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը:
	1. Ընդունվել է: 




2. Ընդունվել է:




3. Ընդունվել է՝ կհստակեցվի միջոցառման իրականացման կարգում: 




























4. Ընդունվել է: 





5. Ընդունվել է:




6. Ընդունվել է:


	8. ՀՀ վարչապետի աշխատակազմ 
	17.03. 2025 թ.

	
	02/11.3/8669-2025

	ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

1. Նախագծի նախաբանում նշված  ՀՀ Սահմանադրության 146-րդ հոդվածի 4-րդ մասը չի կարող ինքնին լիազորող նորմ լինել, սույն որոշման ընդունման համար: Այդ պարագայում նախագծի նախաբանը անհրաժեշտ է լրամշակել՝ սահմանելով  «Ֆիզիկական կուլտուրայի և սպորտի մասին» ՀՀ օրենքում առկա համապատասխան լիազորող նորմը:

ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅՈՒՆ 
Ուսումնասիրելով «Հանրության շրջանում առողջ ապրելակերպի խրախուսման և երթևեկության այլընտրանքային ձևերի խթանման միջոցառումը հաստատելու մասին» ՀՀ կառավարության որոշման նախագիծը (այսուհետ Նախագիծ)՝  ներկայացնում ենք հետևյալ դիտարկումը՝ 
1.Առաջարկում ենք վերանայել Նախագծին կից ներկայացված Հիմնավորման 7-րդ բաժինը՝ հաշվի առնելով, որ ներկայացված միջոցառման ընդունման դեպքում հաջորդող տարիների ֆինանսավորումը պետք է բյուջետավորվի՝ այլ ոչ թե ֆինանսավորվի ՀՀ կառավարության պահուստային ֆոնդից, ինչպես նաև, հաշվի առնելով, որ տրամադրվող վարկի գումարը և վերջինիս սուբսիդավորման ժամանակահատվածը սահմանված է մինչև 36 ամիս, իսկ սույն միջոցառմանը մասնակցելու համար դիմումների ներկայացման ժամկետը մինչև 2027 թվականի դեկտեմբերի 31-ն է, ապա ֆինանսավորում անհրաժեշտ է լինելու նաև 2030 թվականի համար:

